
Gnr. 17 Svena, del av bnr. 3.  
Justert framlegg til reguleringsplan.  
Plan ID 12601214000200.  
Fråsegn frå Hordaland Fylkeskommune, datert 15. 05. 2014. 
 
Eg viser til kommunens brev av 19. 05. 2014, med Fylkeskommunens fråsegn av 15. 05. 2014 
og epost av same dato frå rådgjevar Anne-Kathrine Vabø som vedlegg. 
 
Forslagsstillar Kjell Bjorøy har fått opplyst over telefon at Radøy kommune no ventar at hans 
konsulent leverer inn ein skriftleg kommentar til fråsegna frå Fylkeskommunen. 
 
Tidlegare oversend melding frå Fylkekommunen : 

I epost datert 13. 05. 2014 til forslagsstillar Kjell Bjorøy skriv kommunen : 
 

Som lova på telefon får du nå ein liten tilbakemelding etter dagens møte mellom Hordaland 
fylkeskommune og Radøy kommune.  

Fylkeskommunen tok opp mange ting på litt generelt grunnlag og spesielt i forhold til dykkar 
plan på Svena. Dei konkluderte ikkje med vegen vidare, men det kan sjå ut som om det kjem 
ein merknad og ikkje eit motsegn som må politisk handsamast. Dei lova å skrive ei 
oppsummering i brev til kommunen ganske snart.  

Dei varsla at dei har merknadar til både planen og det planfaglege samt til planprosessen. 
Det er jo litt spesielt at den har teke lang tid og at den vart starta etter gammal plan- og 
bygningslov og no heldt fram etter ny.  

Som sagt skal me få høyre i frå dei ganske snart og me tek kontakt med dykk når me veit 
noko meir.  

 
Eg har ikkje fått anna referat frå drøftingsmøtet mellom kommunen og fylkeskommunen. 
 
Det er no ikkje lenger tale om ei motsegn som krev politisk handsaming, heller ikkje ein 
merknad eller ein uttale, men ei fråsegn. 
 
Det er uklårt kva mål Fylkeskommunen har med dette innspelet. Fråsegna inneheld ei rekkje 
faktafeil.  
 
Det er overraskande at Fylkeskommunen tek opp detaljspørsmål i tilknytning til den 
godkjende og delvis opparbeidde sjøvegen.  

Det er også underleg at Fylkeskommunen ønskjer å starta ein diskusjon om kven som 
skal har rett til å nytta båtplassane basert på tolking av Sosi-koder i Nasjonal 
Produktspesifikasjon.  

Fylkeskommunens krav til planinnhald i utvida plan er i strid med kommuneplanen.  
 
Siste nummer av tidsskriftet PLAN (nr. 2/2014, side 34) har ein interessant artikkel :  

Sitat frå artikkelen : "....Fylkeskommunen som overordnet regional planaktør har altså utstyrt 
seg selv med et batteri på i alt 73 retningslinjer!....." 
 
I Vågan har ein difor, slik eg forstår det som kjem fram i artikkelen, stilt den formelle 
kommuneplanlegginga i bero, til fordel for meir uformelle langtidsvisjonar og konkret 
prosjektplanlegging gjennom reguleringsplanar som vert avgjort i direkte dialog med 
departementet, over alle ”motseiarane” på fylkesnivået.  
 
Frå Fylkesmannen i Hordaland ligg det føre slik melding i denne saka :  

 
 
I følgje opplysningar i media skal fylkesmennene få eit klårare koordineringsansvar når det 
gjeld motsegner til reguleringsplanar. Hordaland er visstnok eitt prøvefylke i denne 
samanheng.  
 
Ut over dette har eg lite å leggja til, bortsett frå å påpeika det sjølvsagde ; at kommunens som 
planstyresmakt i denne saka fritt kan sjå bort frå Fylkeskommunens fråsegn.  
 
 
Med helsing  

 
 
 
Kopi :  

- Kjell Bjorøy, kjell.bj@online.no 


